
Виолета Божиноска е родена на 14.12.1957, во Скопје. 
Основното и средното обрзование го завршува во родниот 
град. Дипломира на Правниот факултет Св. Кирил и 
Методиј во Скопје во февруари 1981, со што се стекна со 
називот дипломиран правник. 

По дипломирањето, својата кариера како млад правник ја 
започнува во Гранит во Септември 1982, како референт за 
самоуправување. Во април 1987 година е назначена за 
самостоен референ за самоуправување, а во март 1989 за 
виш самостоен референт за самоуправување. 

Во октомври 1993 е назначена за виш самостоен референ за 
нормативна дејност и правни работи. Во овој период 
директно учествува во спроведување на постапката на 
приватизацијата на Друштвото  во 1995 и 1996 година и 
поставувањето на темелите на Гранит како Акционерско 
Друштво кои успешно ја носат најголемата градежна фирма 
во Македонија и пошироко. Во овој период, учествува во 
формирањето на првиот Управен одбор, изработката на 
првиот деловник за работа на Управнит Одбор и Надзорнот 
Одбор, како и изработката на првиот  Статут на Друштвото. 

Во 1997 година е назначена за Директор на Сектор за 
правни, кадровски и општи работи, настанат со спојување на 
дотогашната Служба за правни работи и Секторот за 
кадоровски и општи работи. Во овој период директно 
учествува во утврдување на нова организациската 
поставеност и внатрешната организација на Друштвото, 
изготвување на нова систематизација на Друштвото и 
креирање на политиките на Друштвото. 

Во 1998 година е назначена за член на Управниот одбор на 
Гранит, која функција ја извршува до 2020 година. Како 
член на Управниот одбор, ги извршува задолженијата 
врзани со учество во управувањето и водењето на работите 
на Друштвото во целина, примена на законските и другите 
прописи и актите на Друштвото во остварувањето на 
дејноста на Друштвото, организација на извршувањето на 
работите и работните задачи од областа на правните, 
кадровските и општите работи во Друштвото.  

Од 2005 година избрана е во два мандата за член на 
Надзорниот одбор на Здружението на правници на 
Македонија. 

Во 2020 година е избрана за Член на Надзорниот Одбор на 
ГД Гранит АД Скопје.

